
Apakah kegunaan Medicare+ 
Meditamol Suspension 
 
Medicare+ Meditamol Suspension 
digunakan untuk melegakan demam, 
sakit kepala, gejala selsema, sakit gigi, 
ketidakselesaan semasa pertumbuhan 
gigi. 
 
Bagaimana Medicare+ Meditamol 
Suspension berfungsi 
 
Ubat ini mengandungi paracetamol yang 
berfungsi melalui halangan pada 
penghantaran signal rasa sakit sampai ke 
otak. Ia juga bertindak pada otak untuk 
mengurangkan demam. 
 
Sebelum menggunakan Medicare+ 
Meditamol Suspension 
 
- Bila tidak boleh menggunakan 
 
Jangan ambil Medicare+ Meditamol 
Suspension jika anda atau anak 
anda/mempunyai: 
• Alah kepada paracetamol atau 

sebarang bahan lain yang 
terkandung di dalam ubat ini 
(disenaraikan dalam maklumat 
lanjut). 

• Kerosakan hati yang teruk. 
 

- Sebelum menggunakan Medicare+ 
Meditamol Suspension 

 
Dapatkan nasihat doktor atau ahli 
farmasi jika anda atau anak anda 
mempunyai: 

 
• Kerosakan hati atau buah pinggang. 
• Mengandung, merancang untuk 

hamil atau sedang menyusukan 
anak. Walaupun paracetamol 
merentasi plasenta, ia adalah 
selamat digunakan dalam jangka 
pendek semasa kehamilan. 
Paracetamol dirembes ke dalam 
susu ibu, ia tidak membawa risiko 
kepada bayi. 

 
- Jika mengambil ubat-ubat lain 
 
Beritahu doktor atau ahli farmasi jika 
anda mengambil sebarang ubat lain 
termasuk ubat yang dibeli tanpa 
preskripsi dari farmasi, pasar raya atau 
kedai makanan kesihatan. 
 
Ubat-ubatan yang boleh mengganggu 
Medicare+ Meditamol Suspension 
adalah seperti ubat cair darah 
(Warfarin). 

 
Cara menggunakan Medicare+ 
Meditamol Suspension 
 
-  Berapa banyak harus digunakan 
 
Dewasa dan 
kanak-
kanak 
melebihi 12 
tahun 

2 hingga 4 sudu teh (10 
hingga 20ml) untuk 
diambil 3 hingga 4 kali 
sehari, tidak melebihi 
80ml sehari. 

Kanak-
kanak 

1 hingga 6 tahun: 
Setengah hingga 1 sudu 
teh (2.5 hingga 5 ml) 
untuk diambil 3 hingga 4 
kali sehari. 
 
7 hingga 12 tahun: 
1 hingga 2 sudu teh (5 
hingga 10 ml) untuk 
diambil 3 hingga 4 kali 
sehari. 

 
 

Pengambilan secara oral sahaja. 
 
Ikut arahan doktor atau ahli farmasi 
anda. Ia mungkin berbeza dari 
 
 maklumat di dalam risalah ini. Jika 
anda tidak memahami arahan pada label 
ubat anda, sila rujuk kepada doktor atau 
ahli farmasi.  

 
- Bila perlu digunakan  
 
Gunakan 3-4 kali sehari atau apabila 
perlu atau seperti yang diarahkan oleh 
doktor atau ahli farmasi anda. 

 
- Berapa lama perlu digunakan 
 
Guna Medicare+ Meditamol Suspension 
mengikut tempoh masa yang ditetapkan 
oleh doktor anda. 

 
- Jika anda terlupa menggunakan 
 
Rujuk kepada doktor atau ahli farmasi 
anda tentang apa yang perlu dilakukan 
jika anda terlupa menggunakan ubat ini. 
 
Ambil dos yang tertinggal sebaik sahaja 
anda teringat. Sekiranya sudah hampir 
masa untuk dos seterusnya, abaikan dos 
yang tertinggal dan kemudian teruskan 
mengambil ubat mengikut jadual seperti 
biasa. Jangan ambil dos berganda untuk 
menggantikan dos yang tertinggal. 

 
- Jika menggunakannya secara 
berlebihan (terlebih dos) 

 
Hubungi doktor atau ahli farmasi anda 
dengan segera atau pergi ke Jabatan 
kecemasan hospital terdekat anda, jika 
dos berlebihan telah digunakan. Ini 
perlu dilakukan walaupun tiada 
sebarang kesan ketidakselesaan atau 
keracunan. Anda mungkin memerlukan 
perhatian perubatan segera. 

 
Gejala pengambilan paracetamol secara 
berlebihan termasuk muntah, sakit 
perut, tekanan darah rendah, dan 
berpeluh. Gejala yang paling serius, 
kemungkinan kerosakan hati yang 
bergejala seperti kulit kuning, gula 

darah rendah dan terlalu banyak asid 
dalam badan mungkin mengambil masa 
sekurang-kurangnya 3 hari untuk 
berlaku. Tanda ketoksikan hati mungkin 
hanya muncul selepas satu minggu. 

 
Semasa menggunakan Medicare+ 
Meditamol Suspension 
 
- Perkara yang perlu dilakukan 
 
Hubungi anggota kesihatan jika 
simptom berterusan (jika sakit 
berterusan lebih daripada 10 hari atau 
jika terdapat kemerahan atau demam 
berterusan lebih daripada 3 hari). 
 
Beritahu semua doktor, doktor gigi dan 
ahli farmasi yang merawat anda bahawa 
anda sedang mengambil Medicare+ 
Meditamol Suspension. 
 
Paracetamol memberikan kelegaan 
simptomatik sahaja, terapi tambahan 
untuk merawat punca kesakitan atau 
demam patut dimulakan apabila perlu. 

 
- Perkara yang tidak boleh dilakukan 
 
Jangan: 
• Melebihi dos yang dinyatakan 

kerana ia boleh menyebabkan 
kecederaan hati yang serius 

• Ambil lebih daripada 4 dos sehari. 
• Mangambil ubat-ubatan lain yang 

mengandungi paracetamol pada 
masa yang sama kerana produk ini 
mengandungi paracetamol. 

• Mengambil sebarang ubat baharu 
tanpa berbincang dengan doktor atau 
ahli farmasi anda. 

• Berikan ubat kepada sesiapa, 
walaupun mereka mempunyai 
simptom atau keadaan yang sama 
dengan anda. 
 

- Perkara yang perlu diberi perhatian 
 
Memandu dan menggunakan jentera  
Ubat ini mungkin mengganggu 
keupayaan anda untuk memandu atau 
mengendalikan jentera. Jika ubat ini 
menyebabkan anda terasa sakit, pening, 
letih, atau sakit kepala, jangan 
memandu atau mengendalikan jentera 
dan hubungi doktor anda dengan segera.  

 
 

Kesan-kesan sampingan 
 
Amaran alahan ubat: Paracetamol boleh 
menyebabkan tindak balas kulit yang 
teruk. Gejala mungkin termasuk 
kemerahan kulit, lepuh atau ruam. 
 
Ini mungkin merupakan tanda-tanda 
keadaan serius. Jika tindak balas ini 
berlaku, hentikan penggunaannya dan 
dapatkan bantuan perubatan dengan 
segera. 
 
Kesan advers lain yang dilaporkan 
termasuk gangguan darah 
 
Anda boleh melaporkan sebarang kesan 
sampingan atau kesan advers ubat 
kepada Pusat Pemantauan Kesan Advers 
Ubat Kebangsaan melalui laman web 
npra.gov.my [Consumers → Reporting 
Side effects to Medicines (ConSERF) or 
Vaccines (AEFI)]. 
 
Cara penyimpanan dan pelupusan 
Medicare+ Meditamol Suspension 
 
- Penyimpanan 
 

Lindungi daripada cahaya dan pembekuan. 
 
Jauhi daripada kanak-kanak.  
 
Simpan di bawah suhu 300C. 

 
- Pelupusan 
 
Ubat-ubatan tidak harus dilupuskan 
melalui air buangan atau sisa isi rumah. 
Sila rujuk kepada ahli farmasi anda 
mengenai cara yang betul untuk 
melupuskan ubat yang tidak diperlukan 
lagi. Langkah-langkah ini dapat 
membantu melindungi alam sekitar. 

 
Maklumat lanjut 
 
- Rupa dan warna produk 
Ampaian merah jambu yang likat 
dengan rasa raspberi. 

 
 
- Bahan-bahan kandungan 
 

- Bahan Aktif 
Paracetamol 
 
 
 

- Bahan Tidak Aktif 
Xanthan Gum 
Disodium Calcium Edetate 
Ponceau 4R Lake 
Colloidal Silicon Dioxide 
Sorbitol 
Ethanol 
Raspberry Flavour 
CI 77891 
Syrup Simplex 
Sodium Benzoate 
Ethyl Maltol 
Glycerine 
Liquid Glucose 82 
Silicon Antifoam 
Saccharin Sodium 
Deionised water 

 
- Nombor MAL 
  MAL19911139XZ 
  
Pengilang & Pemegang Pendaftaran 
Produk 
HOVID Bhd. 

(Jalan Kuala Kangsar), 
30010 Ipoh, Perak, Malaysia. 

